
1. Вовед 

 

Центарот за јавно здравје - Скопје на Скопскиот регион 

собира Збирен извештај за работата на болниците кои 

вклучуваат податоци за капацитетот и работата на болничките 

здравствени установи (движење на болните). 

Центарот за јавно здравје- Скопје, исто така контролира и 

индивидуални извештаи за третирани пациенти (врз основа на 

извештајот за хоспитализација, имено: лица хоспитализирани за 

лекување, рехабилитација, породување во болнички 

здравствени установи - стационарни одделенија  во болници, и 

дневни болници. Овие здравствени установи за пациентите 

доставуваат податоци месечно според дадениот запис како 

Идивидуален извештај за стационарно лекувано лице од 

доменот на болницата. 

Податоците од годишните извештаи за работата на болниците и 

индивидуалните извештаи за третираните пациенти за 2019 

година се аналитички обработени и презентирани во оваа 

публикација. Во оваа информација не се прикажани 

индикаторите за искористеност на дневните болници. 

Во 2019 година, 170 662 лица биле лекувани во болничките 

одделенија на скопските болници, вклучително и престој во 

болница поради породување и хоспитализација за 

рехабилитација и палијативна нега. Од нив, 23 401 пациент бил 

третиран во приватните болници и 147 261 во јавните 

здравствени установи. 

Вкупниот број на хоспитализации на 1000 жители е 82,2 во 2019 

година. Пресметани се следните индикатори за искористеност на 

капацитетите: број на зафатени постели во текот на годината,  

искористеност на капацитетот во денови, стапка на 

искористеност на капацитетот, стапка на празни постели, 

интервал на обрт, просечно траење на лекување, стапка на 

хоспитализација и зафатени постели на 1000 жители. Според 

извори на податоци и достапност Евростат, Организацијата за 

економска соработка и развој (ОЕЦД) објавено 2013 година, 

просечната должина на престој во болница е генерално 

најголема кај оние пациенти кои страдаат од рак или проблеми 

поврзани со циркулаторниот систем.  

 
2. Цел 

 

Главна цел на оваа информација е да се прикаже 

искористеноста на болничките капацитети на Скопскиот регион 

во текот на 2019 година преку индикатори за здравствена 

заштита – индикатори за искористеност на здравствените 

капацитети. 

 

3. Материјал и методи 

 

Како материјал во оваа Информација користени се : 

Збирен извештај за болничките здравствени установи (обр.3-21-

60)- постелниот фонд, денови на лекување, и движење на 

лекувани болни и Збирен извештај за организациската структура 

кадарот и опремата на установите од областа на здравството 

(обр.3-00-60).  

Методот на работа е статистичко-информативен, направена е 

дескриптивна анализа со прикажани стапки (проценти и 

промили) на искористеност и хоспитализација. 

4. Резултати и дискусија 

 

Во текот на 2019 година се лекувале вкупно 170 662 пациенти 

во болниците на територијата на Скопскиот регион. Тие 

оствариле вкупно 1 072 302 болнички денови. Просечната 

должина на лекување била 6,3 дена. Ангажирани биле вкупно 

1365 лекари, од кои 1053 биле специјалисти. Регистрирани се 

вкупно 4410 кревети. 

Бројот на болнички кревети на 100 000 жители во просек 

изнесувал 538,2 во ЕУ-27 во 2010 година. Намалувањето на 

бројот на кревети помеѓу 2000 и 2010 година низ цела ЕУ-27 бил 

еднаков на 101,9 кревети на 100 000 жители. Меѓу земјите-

членки на ЕУ, овој сооднос се движел од 272,6 во Шведска до 

824,8 во Германија, додека меѓу земјите што не се членки за кои 

се достапни податоци Турција (251,6) била единствената земја 

надвор од овој опсег. 

За време на десет години помеѓу 2000 и 2010 година, бројот на 

болнички кревети на 100 000 жители паднал кај секоја земја-

членка, освен Грција. Најголемите намалувања на достапноста 

на болнички кревети е забележана во земјите-членки на 

Балтикот, Ирска, Финска, Франција, Словачка и Романија. Овие 

намалувања може да ги рефлектираат, меѓу другото, 

економските ограничувања, зголемената ефикасност преку 

употреба на технички ресурси (на пример, софистицирана 

опрема во ренген дијагностика), општо пренасочување од 

болнички во амбулантни интервенции или операции и пократки 

периоди поминати во болница по операција. Поблискиот поглед 

на достапноста на болничките кревети,  преку идентификување 

на кревети за куративна нега и психијатриски кревети покажува 

намалување на бројот и за двата типа кревети помеѓу 2000 и 

2010 година, со просекот на ЕУ-27 паѓајќи на 368,3 кревети за 

куративна нега и 61,4 кревети за психијатриска нега. 

Намалувањето било забележано во секоја од земјите-членки на 

ЕУ за кои се достапни податоци, освен зголемување на бројот на 

легла за лекување во Грција и бројот на психијатриски легла во 

Бугарија (2000 до 2009 година) Германија и Австрија. Бројот на 

болнички кревети дава информации за здравствените 

капацитети, со други зборови, за максималниот број на пациенти 

кои можат да се лекуваат од болниците. Болнички кревети 

(окупирани или незафатени) се оние кои редовно се одржувани 

и екипирани и веднаш достапни за нега на примени пациенти. 

Овој индикатор ги покрива креветите во сите болници, 

вклучително и општи болници, болници за ментално здравје и 

злоупотреба на супстанции и други специјализирани болници. 

Статистиката вклучува јавни, како и установи во приватниот 

сектор. 

Кревети за куративна нега (или акутна нега) се оние што се 

достапни за куративна нега; овие формираат подгрупа на 

вкупно болнички кревети. Зафатеноста на болничките кревети  

за акутна нега во Бугарија за 2018 година изнесувала 624,4 на 

100 000 жители, за Хрватска 350,4, Србија 467,7, Австрија 534,7 

и Македонија за 2017 година 286,1 слично како и Турција 281,3. 

Достапни кревети во болниците по региони на NUTS 2  ниво на 

100 000 жители е код за податоци (TGS00064 - Еуростат), кој  ги 

означува сите болнички кревети кои редовно се одржуваат и 

екипираат и се веднаш достапни за нега на примените пациенти. 

Постелниот фонд е најголем во специјализираната болница ЈЗУ 

Психијатриска Болница Скопје (700), каде има и најмногу 

постели на лекар (20,5). Во специјализираната ЈЗУ Специјална 

болница по геријатрија и палијативна медицина има највисока 

обезбеденост на 1 лекар со здравствени работници со ВШС и 

ССС (5,1). Од приватните болнички капацитети тој однос е 

највисок во специјализираната болница ПЗУ Жан Митрев (3,5). 

Во јавниот сектор со ниска обезбеденост на овој индикатор се : 

ЈЗУ Клиника по хируршки болести Св. Наум Охридски, ЈЗУ 

Клиника за дерматологија, ЈЗУ Клиника за пулмологија и 

алергологија, ЈЗУ Клиника за ОРЛ и ЈЗУ Клиника за онкологија и 

радиотерапија. Овој индикатор за Белградскиот регион во 2018 

година изнесувал 626,1 кревет на 100 000 жители, за Истанбул 

261, а за Будимпешта 1025,5 кревети. 

 

Индикаторите поврзани со резултатите се фокусираат на 

болнички пациенти и ја опфаќаат интеракцијата помеѓу 

пациентите и здравствените системи, генерално преку формата 

на третман што ја добиваат. Податоците кои се достапни за 

опсег на овој тип на индикатори, вклучуваат и отпуштања на 

болнички пациенти по возраст, пол и избрани (групи на) 

болести; просечна должина на престојот на болничките 

пациенти; или медицинските процедури извршени во болниците. 

Бројот на отпуштања од болница е најчесто користената мерка 

за искористеност на болничките услуги. Испуштања, наместо 

приеми, се користат затоа што записите во болницата за 

лекување се базираат на собрани информации во моментот на 

испуштање. 

Испуштање од болница е формално ослободување на пациент од 

болница по процедура или текот на лекувањето. Испуштањето 

се случува секогаш кога пациентот заминува поради 

финализирање на третманот, се одјавува против медицински 

совет, трансфер во друга здравствена установа или смрт. Ин-

пациент е пациент кој е формално примен (или 

„хоспитализиран“) во институција за лекување и / или нега и 

престојува минимум една ноќ или повеќе од 24 часа во болница 

или друга институција што обезбедува нега на пациент. Бројот 

на отпуштања е најчесто користената мерка за искористување 

на болничките услуги. Отпуштањата, наместо приемите, се 

користат затоа што записите во болницата за нега на пациенти 

се засноваат на информации собрани за време на отпуштањето. 

Дијагностички поглавја (со користење на главна дијагноза) се 

дефинирани според Меѓународната класификација на болести 

(МКБ). Во текот на 2019 година имало вкупно 170 662 

хоспитализирани болни во болниците на Скопскиот регион. 

Вкупната стапка на хоспитализација била 82,2 пациенти на 1000 

жители. Најголем број лекувани болни имало во ГОБ 8-ми 

Септември (14 338) од јавниот сектор и во Клиничка Болница 

Аџибадем Систина (13 177) од приватните болници. Стапките на 

хоспитализација изнесуваат 6,9 и 6,3 на 1000 жители соодветно. 

Хоспитализираните пациенти во приватните болници оствариле 

72 784 болнички денови со просечна должина на лекување 3,11 

дена, додека во јавниот сектор оствариле 999 518 болнички 

денови со просечна должина на лекување 6,78 дена. Во текот на 

2018 година Бугарија имала два пати поголем број на отпуштени 

пациенти со стапка од 4634,0 на 100 000 жители во однос на 

Хрватска со 2079,7. 

Интервал на обрт-брзина (просечен број на денови на 

неупотреба на креветот помеѓу двајца пациенти) е индикатор за 

искористеност на болничките капацитети. Функцијата на 

болничката постела во ГОБ 8-ми Септември и во Клиничка 

Болница Аџибадем Систина изнесува 39,3 и 114,6 соодветно. Во 

болничките капацитети за акутно лекување највисок процент на 

искористеност имаат: ЈЗУ Клиника за државна кардиохирургија 

(112,3%), ЈЗУ Клиника за ревматологија (113,7%), ЈЗУ Клиника 

за урологија (103,4%) и ЈЗУ Клиника за трауматологија 95,1%. 

Функцијата на болничката постела т.е бројот на пациенти по 

кревет е највисока во ЈЗУ Клиника за пластична и 

реконструктивна хирургија која имала 133, 1 пациент по кревет 

во 2019 година. Во текот на 2015 година во Хрватска најголема 

годишна искористенорст имала болницата во Лабин (82,1%), 

проследено со ОБ Пула (82,0%), болница Пазин (75,5%), 

болница Умаг (52,9%) и болница Ровињ (45,2%). Просечното 

времетраење на лекување во ОБ Пула било 6,4 дена, во 

стационарот на Истарските домови здравја (ИДЗ) од 15,8 до 23,3 

дена, а во болницата Ровињ 18,1 дена. Во ОБ Пула, просечната 

должина на третманот била најдолга кај пациенти отпуштени од 

областа на интерна медицина и неврологија (по 9,4 дена), а за 

психијатрија и инфектологија (по 8,3 дена). 

Годишното исполнување на креветот било 299,3 дена по кревет 

за ОБ Пула и за болницата Ровињ 165,0 дена на кревет. 

Годишното зафаќање на креветите во болниците во ИДЗ било 

299,7 дена во Лабин, 275,7 дена во Пазин и 193,1 ден во Умаг. 

Интервалот на ротација (просечен број на денови на неупотреба 

на креветот помеѓу двајца пациенти) вкупно бил 3,9 дена, во ОБ 

Пула најмалку (1,4), а во болницата Ровињ најмногу (22,0) дена.  

5. Заклучоци и препораки 

 

1.  Во Скопскиот регион мрежата на болнички здравствени 

установи е составена од : универзитетски клиники, клинички 

болници, специјализирани болници, институт и општи болници, 

вкупно 43, кои обезбедуваат болничка здравствена заштита за 

градот Скопје, пошироко за Скопскиот регион, а терциерно  

ниво на здравствена заштита и за целата држава и за лица од 

други држави. 

2. Стапката на зафатеност на постелите прикажана како 

процент на искористеност во текот на 2019 година за одредени  

болнички капацитети е ниска (< од 80%), што укажува дека 

овие капацитети треба да ја зголемат својата ефикасност или да 

го намалат бројот на постелните капацитети кои се празни. 

3. Кај оние капацитети кои имаат негативна вредност за 

интервалот на обрт укажува дека просечниот број на денови на 

неискористеност на болничкиот кревет меѓу двајца пациенти не 

постои. 

4. Просечното траење на лекување е 6,3 дена за 2019 

година, а вредноста на просекот на Европскиот регион е 7,5 

дена за 2014 година (последен достапен податок).  

5. Стапката на испишани болни во Скопскиот регион 

изнесува 8,2 испишани болни на 100 жители за 2019 година, а 

за Европскиот регион е 17,4 испишани болни на 100 жители за 

2014 година. 

6.   Од анализираните индикатори јасно се гледа потребата од 

зголемување на ефикасноста во работењето на одредени 

капацитети и намалување на истите што нема да резултира со 

намалување на достапноста и расположливоста на 

здравствените услуги.  

7. Понатамошно подобрување на соработката со здравствените 

установи во врска со подобрување на квалитетот на податоците 

и известувањето, воопшто;  

8. Подобрување на соработката со Државната здравствена и 

санитарна инспекција во смисла на контрола и исполнување на 

обврските што произлегуваат од законската регулатива.  

9. Воведување на стандардизирана методологија за собирање, 

пресметување и анализа на здравствените индикатори согласно 

европската регулатива со можност за вкрстена проверка на 

квалитетот на податоците и нивна компарација во меѓународни 

рамки. 

